
GOUVÈNÈ CUOMO ANONSE VENKÈ GRAN PRIM $1 MILYON 43NORTH LAN – 

KONPETISYON JÈN ANTREPRIZ $5 MILYON AN 
 

Oncolinx Ranpòte Gran Prim $1 Milyon 43North lan 
 

HigherMe Resevwa $600,000 Prim Dezyèm Plas 
 

Soti nan yon Total 542 Konpetitè, 8 Meyè Finalis yo te Rekonpanse 

Gouvènè Andrew M. Cuomo te anonse jodi a Oncolinx antan ke venkè gran prim $1 
milyon 43North lan. Oncolinx, an kolaborasyon ak National Cancer Institute, ap devlope 
pwochèn jenerasyon terapi kansè yo ki vize selil kansè yo san fè enpak sou selil ki an 
sante yo, epi konsa redwi efè segondè yo epi amelyore efikasite. 
 
Pou twazyèm ane konsekitif, 43North te bay yon total $5 milyon nan prim lajan kach yo, 
an plis de espas enkibatè gratis nan Buffalo pou yon ane, oryantasyon mantò yo ak 
aksè a lòt pwogram rekonpans pou biznis yo.  
 
Seremoni prim aswè a, ki te anime pa Luke Russert, make fen konpetisyon an apre yon 
aktivite pandan tout jounen an kote 10 ekip finalis 43North yo te reponn kesyon epi 
prezante lide biznis yo bay yon panèl jij ekspè notab. 
 
Yè, pandan faz Final 43North yo kote 15 finalis te rivalize pou 10 meyè plas yo, 
Gouvènè Cuomo te anonse $5 milyon pou kontinye ak 43North lan nan Rejyon Lwès 
New York la an 2017. Finansman an pral pote dè santèn konpetitè an plis pou dekouvri 
avantaj yo ki genyen nan konstwi yon biznis nan rejyon Buffalo a.  
 
VIDEO anons Gouvènè a disponib sou YouTube isit la epi nan fòma kalite Televizyon 
(h264, mp4) isit la. 
 
“43North se prèv reyaparisyon Buffalo a, k'ap ekspoze anplè opòtinite ak resous yo ki 
disponib pou atire epi sipòte talan k'ap emèje yo ki soti atravè mond lan,” se sa 
Gouvènè Cuomo te deklare. “Felisitasyon a venkè 43North 2016 yo, espesyalman 
venkè gran prim nou an, Oncolinx. Mwen fyè pou mwen akeyi yon lòt gwoup antreprenè 
ki pwometè nan ekosistèm jèn antrepriz Buffalo k'ap emèje a.” 
 
“Sou lidèchip Gouvènè Cuomo, 43North ansanm ak antreprenè li atire yo te vin tounen 
yon eleman prensipal nan nouvèl istwa siksè Buffalo a ke y'ap rakonte chak jou,” se sa 
Gouvènè Adjwen Kathy Hochul te deklare. “Konpetisyon sa te pwouve ke li se yon 
katalizè pou inovasyon ak reyisit pèmanan, pliske venkè jodi an yo ap ede reyalize 
pwomès Buffalo ke nou finalman ap viv pou rive fè a.” 
 

https://youtu.be/wQh3c2nw6y8
https://www.hightail.com/download/cUJVN3RXcWZubVVLSk5Vag


Faz prezantasyon final 43North lan ak seremoni prim lan ki te fèt apre sa te yon somè 
twazyèm Semèn 43North anyèl lan, ki se yon selebrasyon pandan ywit (8) jou pou 
inovasyon ak antreprenarya ki òganize soti 20 Oktòb pou rive 27 Oktòb nan Buffalo, epi 
li te gen ladan yon varyete aktivite, opòtinite ak aktivite an rezo yo. Finalis 43North yo te 
prezante pwojè yo nan Jedi devan yon panèl sèt jij ekspè ki soti toupatou nan mond lan, 
ki te genyen pami yo: 

 Soraya Darabi, Ko-Fondatris, Zady ak Foodspotting  

 Thomas Lynch, Direktè Jeneral, Goldman Sachs  

 John M. MacMahon, Fondatè ak CEO, V2K Medical 

 Erik Moore, Fondatè ak Direktè Jeneral, Base Ventures  

 Ambarish Mitra, Ko-Fondatè, Blippar 

 Matthew Ryan, Vis Prezidan Ekzekitif epi Ofisye Chèf Estrateji Global, 
Starbucks  

 Tracy Valorie, Premye Vis Prezidant epi Direktris Jeneral, Bausch + Lomb Rx, 
ak Valeant Women’s Health. 

 
Bill Maggio, ki se Prezidan Komite 43North lan, te deklare: “Lè nou te lanse 
konpetisyon an ane sa, nou te ale danble nan kalite aplikan nou yo, epi aswè a te yon 
prèv ke li bay rezilta. Mwen ta renmen felisite ywit (8) gwo venkè nou yo, espesyalman 
Oncolinx, ki se venkè gran prim nou an. Mwen enpasyan akeyi yo tout nan Buffalo.” 
 
John R. Koelmel, ki se Prezidan New York Power Authority, te deklare: “Ak twa 
lane nan djakout li, li enkwayab pou wè enpak ke 43North te genyen pandan yon tan 
kout konsa. New York Power Authority onore pou li kontinye jwe yon pati enpòtan nan 
finansman konpetisyon sa, epi nou ap rete tann avèk anpil eksitasyon pou wè ywit (8) 
venkè sa yo jwenn siksè nan Rejyon Lwès New York lan.” 
 
Prezidan, PDG ak Komisyonè Empire State Development Howard Zemsky te 
deklare: “43North kontinye atire talan klas mondyal nan kominote jèn antrepriz New 
York k'ap devlope a. Mwen vle remèsye Gouvènè Cuomo pou lidèchip li nan reyalize lòt 
jou istorik sa pou Buffalo – ki ap pote ywit (8) nan pi bon ak pi briyan jèn antrepriz yo 
nan mond lan nan vil nou an.” 
 
Satish K. Tripathi, ki se Ko-Prezidan Konsèy Devlopman Ekonomik Rejyonal 
Rejyon Lwès New York lan (Western New York Regional Economic Development 
Council) epi Prezidan University at Buffalo, te deklare: “Pou twazyèm ane 
konsekitif, konpetisyon sa demontre klèman bay nasyon an ak mond lan ke Buffalo 
ouvri pou biznis. Gras a Gouvènè Cuomo, 43North te fè Buffalo vin tounen yon 
destinasyon pou jèn antrepriz ak antreprenè yo ka devlope biznis yo. Nou akeyi venkè 
ane sa yo nan Buffalo, epi m’ap rete tann pou mwen travay avèk yo chak pou ede yo 
reyalize rèv biznis yo.” 
 
Jeff Belt, ki se Ko-Prezidan Konsèy Devlopman Ekonomik Rejyonal Rejyon Lwès 
New York lan (Western New York Regional Economic Development Council), te 
deklare: “43North kontinye fòtifye ekosistèm jèn antrepriz Rejyon Lwès New York lan 
k'ap devlope a. Nou enpasyan pou nou wè kijan venkè ane sa yo kapab konstwi epi 
ogmante siksè ya.” 
 
Luke Russert, ki se Animatè Final 43North yo, te deklare: “Se yon emosyon pou 



mwen retounen nan Buffalo poutèt yon rezon valab konsa, epi pou wè an pèsòn 
transfòmasyon enkwayab vil la. Pandan ke toujou rete travay ki pou fèt, 43North te bay 
opòtinite yo ki pral ede fè Buffalo vin pwochèn pi bon santral inovasyon nan Amerik la. 
Ala yon bèl epòk pou Queen City!” 
 
Venkè $1 Milyon: 
 
Oncolinx 
Vil Natal: Boston, MA, USA 
Oncolinx dekonsè avèk Enstiti Nasyonal Kansè a (National Cancer Institute) ap devlope 
yon iminoterapi ki pou sible kansè ki se: medikaman antikò ki travay ansanm (antibody-
drug conjugates, ADCs). Oncolinx ADCs gen yon chaj itil medikaman ki aktive sistèm 
iminitè a, ki brevte yo rele Azonafide yo pote ale dirèkteman nan timè a. Platfòm 
Oncolinx la pral fè patenarya ak 14 konpayi pwodwi famasetik k ap mennen yo epi yo 
gen plan pou yo kòmanse esè klinik yo zòn mitan ane 2017 la. 
 
Venkè $600,000 Dezyèm Plas: 
 
HigherMe 
Vil Natal: Boston, MA, USA 
HigherMe ede magazen detayan ak amplwayè ki peye pa èdtan yo jwenn pi bon 
travayè pi rapid. Nou ofri yon seri sòfwè ki rann anbochaj pi efikas, yo tout sipèpoze 
daprè rezo kandida ye a ak endistri espesifik k ap chache travayè a yo. Konpayi tankou 
Dunkin' Donuts ak Panera Bread konfye nou pati ki pi enpòtan nan operasyon sèvis yo: 
ki se moun pa yo. 
 
Sis Venkè $500.000:  
 
Asarasi 
Vil Natal: Katonah, NY, USA 
Asarasi te devlope yon sous dlo ki konplètman nouvo pou ede ranplase konsomasyon 
sous dlo frèch ki soti nan tè a yo. Nou ranmanse dlo nou an apati pye bwa yo epi san sa 
pa p afekte resous dlo anba tè yo. Li diriab epi li renouvlab. Asarasi ap premye konpayi 
ki ranmanse epi itilize dlo byolojik pi bon kalite konsa! 
 
Bounce Imaging 
Vil Natal: Boston, MA, USA 
Kamera 360 degre Bounce Imaging yo ka voye a distans yo bay premye sekouris yo 
enfòmasyon enpòtan pandan y ap rantre nan espas ki danjre pou yo ka pwoteje nou. Kit 
se te yon ofisye polis k ap reponn apre te gen tire oswa travayè sekouris k ap fouye 
dekonb apre yon tranbleman tè, itilizatè yo ap gen video enstantane 360/VR dirèkteman 
nan telefòn selilè yo, ki pral pèmèt yo wè danje ki devan yo. 
 
Formarum 
Vil Natal: Richmond Hill, ON, Canada 
Formarum te devlope yon teknoloji tibin ki pèmèt moun kreye aparèy ki ka alimante tèt 
yo epi ki otonòm ke moun ka enstale yo fasil nan kondwit yo epi elimine tout eleman 
ekstèn ki gen ladan yo pano kontwòl, kab elektrik, ak modil kominikasyon yo. Kapasite 
sa redwi anpil depans alavans yo, epi li senplifye anpil pwosesis acha ak enstalasyon 
yo. 



 
PathoVax 
Vil Natal: Baltimore, MD, USA 
Yo vann PathoVax sou non RGVax, yon vaksen bon mache ki ka prevni kansè ki gen 
rapò ak VPH la yo. Vaksen ki genyen deja yo konsantre yo sou tip maladi k ap transmèt 
seksyèlman yo, ki lakoz yo pa pran medikaman yo ase jan pou yo ta pran yo akoz pa 
gen kouvèti konplè ak estigma sosyal yo. Pwoteksyon RGVax ap kouvri tout kansè VPH 
ka koze yo epi lè li ajoute pwoteksyon kont VPH nan po a, sa rann RGVax vin yon 
vaksen ke plis timoun pran. 
 
UltraCell Insulation 
Vil Natal: Lewiston, NY, USA 
UltraCell Insulation fabrike izolman pou batiman ki gen pèfòmans elve apati bwat katon 
ondile yo resikle. Konkirans nou genyen nan izolman seliloz yo ap fè fas a yon bès nan 
materyèl papye jounal yo paske lektè yo ale sou entènèt pou yo pran nouvèl. 
Kontrèman, pwosesis inik ki pwouve epi brevte nou an pèmèt nou fabrike yon pwodwi 
siperyè apati katon ondile nan yon pri ki pi bon mache pase seliloz konvansyonèl yo. 
 
WeDidIt 
Vil Natal: Brooklyn, NY, USA 
WeDidIt ede òganizasyon san bi likratif yo kolekte lajan epi rive jwenn donatè sou 
entènèt. Sèvis pwogram sa a retire konplikasyon ki konn genyen nan koleksyon fon sou 
entènèt epi rann rechèch donatè yo senp epi pwisan pou yo. Platfòm WeDidIt lan te 
rasanble enfòmasyon donatè yo pou ke òganizasyon san bi likratif yo kapab otomatize 
rechèch pwospektif yo, epi lanse kanpay kòlèk fon ki byen sible. 
 
Venkè Altène yo: 
 
Arthena 
Vil Natal: New York, NY, USA 
Arthena ba ou aksè a klas atou altènatif lan ki gen pi gwo baryè pou antre ak randman 
istorik ki pi gwo yo. Nou pran envesti nan segman ki pi likid nan domèn mache atistik la 
ki pwodwi anpil kwasans separe. Estrateji nou an konte sou rezilta otomatik ki baze sou 
done enfòmasyon yo. 
 
The Wealth Factory 
Vil Natal: Washington, D.C., USA 
Pou popilasyon ki pi vilnerab ki bezwen konesans sou finans yo, The Wealth Factory 
konsepsyone yon jwèt teknoloji pou fòmasyon nan konesans sou finans ki ka montre 
itilizatè yo etap soti nan nesans yo rive nan retrèt yo lè yo swiv 12 modil entèraktif pou 
yo ka depase Estanda Baz Komen sou Finans Pèsonèl la. Jwèt mobil nou an, ki rele 
Credit Stacker, aprann moun kijan pou yo jere epi entèprete rapò sou kredi yo. 
 
People’s Choice Award 
43North te desène tou People's Choice Award lan, ak yon prim kach $10,000, bay The 
Wealth Factory.  
 
New York Power Authority te bay 43North $6 milyon pou konpetisyon ane sa. Anvan sa, 
New York Power Authority te bay 43North sibvansyon $5.4 milyon an 2014 ak $6 milyon 
an 2015. 



 
Enfòmasyon sou 43North 
43North se konpetisyon jèn antrepriz $5 milyon, ki ap bay rekonpans lajan kach bay kèk 
nan pi bon antreprenè ak jèn antrepriz yo ki soti toupatou nan mond lan. Venkè 43North 
yo pral resevwa egalman yon espas enkibatè gratis nan Buffalo pou yon lane, konsèy ki 
soti nan men konseye yo nan domèm ki gen rapò, ak aksè a lòt pwogram rekonpans 
tankou START-UP NY. 43North fonksyone gras a sipò inisyativ Buffalo Billion Gouvènè 
Andrew Cuomo a, ak sibvansyon $6 milyon ki soti nan New York Power Authority ak $1 
milyon ki soti nan Empire State Development. Sipò adisyonèl yo soti nan National Grid 
ak plizyè lòt esponnsò. Pou kapab jwenn yon lis konplè esponnsò yo ak plis 
enfòmasyon sou 43North, vizite www.43north.org. 

